
Kotjap wēnten ajam waoe koemăkoekoer, mandjing kege
dongan, ngemarginin ring djendelanē, djagi nedă beras. Ajam
poonika goemanti sampoen serai-raina kegedongan nedă beras.
Waoe kantenangă wēnten beras akidik ring arepan meka
poenika, raris tjotol-tjotolipoen. Minab polih ipoen njotol
ping tiga, raris kantenangă lawatipoenē ring mekaně njare-
ngin njotol. Antoek rengkanipoenē, kangkat ajam poenika
galak pisan, raris medjadeng. Lawatipoenē taler njadengin.
Irikä ajamē sahasă ngebog; saně geboginipoen bojă ajam,
nanging mekă. Asapoenikă tingkahipoenē, ngantos ping koe-
dă-koedă mekă poenika kegēbogin. Keseebin ring oengkoering
mekanē, lan wenten kantenongă mesehipoene. Malih ipoen
meseeban ring arepan meka poenika, lawatipoene taler nengok.
Malih kedengokin ring oengkoer mekanē, taler tan wenten-
wenten ajam. Wenten minab atengah daoeh soeenipoen me-
paloe, ajam poenika sampoen kelintang kenjel. Doning asa-
poenika, djadenginä kewanten lawatipoenē. Ilawat taler kan-
toen njadengin. Sesolahing ajam poenika ketoeoet antoek
lawatipoeně.

Ketjerită sedaweg Ni Loeh Soemerasih poenikă mebalih,
mēmēnipoeně ngidjeng djoemah. Ipoen oening ring separi
indikan ajam poenika saking pengawit.

Men Soemerasih ipoen negak meilidan, mangda sampoen kan-
tenangă antoek ajam poenika, nanging ipoen ngantenang separi indik ajam poenikā. Enteng ipoen, keděknjaně ketoendoen.

Ring sampoene ajam poenika kenjel, raris oelahipoen. Ajam
poenika melaih kesisian. Irika memen Ni Loeh Socemerasih
poenika mepineh-pineh, meminehin indik ajam poenika,
raris ipoen netjengehan:,, Eh-eh, ketoko anakē belog
toeară taoe tekēn apan-apan, lawatné lawană mepaloe. Boeka
djani dewēkē ngelah pianak moeani soeba sedeng sekolahang.
Jan toeară sekolahang, pedas belog boekä oendoek siapē
itoeni.
Njedek asapoenika, raoeh pianakipoene saking mebalih,
panggihină memēnipoenë ngemēlmėl, manahang ipoen ngoeēl,

